                                                                                                       ANEKS IX

IZGRADNJA- REKONSTRUKCIJA CENTRALNOG SPOMEN OBILJEŽJA BRANILACA GORAŽDA
Faza I: Rekonstrukcija platoa Centralnog spomen obilježja branilaca Goražda sa izgradnjom „Kapije života“ u ul. 1. Slavne višegradske brigade br. 2a
NACRT UGOVORA 

U cilju izgradnje rekonstrukcije Centralnog spomen obilježja branilaca Goražda, u ul. 1. Slavne višegradske brigade br.2a u  Goraždu, a u skladu sa  Odlukom Vlade Bosansko – podrinjskog kantona Goražde broj: _________ od ___.___.2018. godine, a na osnovu Odluke Ministra za boračka pitanja Bosansko – podrinjskog kantona Goražde broj: _______/18 od __.__.2018. godine       zaključen je:
U G O V O R
Identifikacioni broj ________
I     UGOVORNE STRANE

1. Ministarstvo za boračka pitanja Bosansko – podrinjskog kantona Goražde koje zastupa i predstavlja u skladu sa Zakonom o izvršenju Budžeta zastupa premijer Emir Oković (u daljem tekstu INVESTITOR)  

i

2. ___________________________________ koga zastupa direktor ______________________ (u daljem tekstu IZVOĐAČ)

II   PREDMET UGOVORA I OBIM RADOVA
Član 1.

Predmet Ugovora: Izgradnja-rekonstrukcija Centralnog spomen obilježja branilaca Goražda, ul 1. Slavne višegradske brigade br.2a u Goraždu“
Faza I: Rekonstrukcija platoa Centralnog spomen obilježja branilaca Goražda sa izgradnjom „Kapije života“ u ul. 1. Slavne višegradske brigade br. 2a

Član 2.

IZVOĐAČ, preuzima obavezu da aktivnosti iz člana 1. Ugovora izvede u obimu kako je to sadržano u Prilogu br. 1. ovog Ugovora (Specifikacije radova i troškova sa jediničnim i ukupnim cijenama), a sve u skladu postojećih zakonskih propisa, tehničkih uslova, investiciono – tehničke i projektne dokumentacije i specifikacije radova usaglašenih sa INVESTITOROM.
Specifikacija radova, investiciono tehnička i projektna dokumentacija su sastavni dio ovog Ugovora.
III CIJENA I NAČIN PLAĆANJA
Član 3.
Vrijednost plaćanja iz člana 1. Ovog Ugovora iznosi

________________________ KM
(________________________________________________/100KM)

Član 4.

Plaćanja po ovom Ugovoru se vrše iz budžeta Ministarstva za boračka pitanja Bosansko-podrinjskog kantona Goražde kako slijedi:
· Avans od 30% ugovorenog iznosa od ________________ KM  isplatit će se u roku od 15 dana po ispostavljanju avansnog računa  od strane IZVOĐAČA i

· Preostali iznos od ____________________ KM isplaćivat će se u roku od 15 dana po mjesečnim privremenim situacijama ispostavljenim od strane IZVOĐAČA i uredno ovjerenih od strane Nadzornog organa. 
IZVOĐAČ radova sve zahtjeve za isplatu (situacije) ispostavlja na ime INVESTITORA, a INVESTITOR ih prihvata, odobrava i po utvrđenim procedurama ispostavlja Ministarstvu za finansije na plaćanje ili uz razumno obrazloženje vraća IZVOĐAČU na korekciju.

Sva plaćanja po ovom Ugovoru koja su ovjerene od strane Nadzornog organa i odobrena od strane INVESTITORA uplatit će se na račun IZVOĐAČA u roku od 15 dana od dana prijema zahtjeva za isplatu (situacije).
Član 5.

Visina avansa iznosi (30%) početne vrijednosti ugovora. IZVOĐAČ je dužan da dostavi avansni račun i avansnu bankovnu garanciju u formi i od banke prihvatljivim za INVESTITORA na vrijednost i valuti avansnog plaćanja. Važnost avansne garancije će biti sve dok se avans ne opravda ali će suma na garanciji biti progresivno reducirana za procentualni iznos avansa. Avans će se otplatiti odbijajući proporcionalne iznose od iznosa ispostavljenih situacija IZVOĐAČA. 

Član 6.

Po okončanju svih radova i tehničkom prijemu istih od strane komisije za tehnički prijem IZVOĐAČ će obezbijediti Bankovnu garanciju od banke prihvatljive za INVESTITORA za dobro izvođenje radova u iznosu od 10% od vrijednosti Ugovora koja će važiti 2 godine počev od dana tehničkog prijema radova.

IZVOĐAČ radova se ovim Ugovorom obavezuje da će u preostalom garantnom periodu na svaki opravdani zahtjev INVESTITORA u roku od 8 dana otkloniti nedostatke na radovima iz člana 1. ovog Ugovora za koje se utvrdi da su nastali njihovom krivicom.

Član 7.

Plaćanja će se prilagođavati odbijanjima za avansnu isplatu i procenat zadržanog novca. INVESTITOR će od svake isplate IZVOĐAČU  zadržati iznos od deset procenata (10%) do završetka svih radova, a na ime garancije za dobro izvedene radove.
Nakon završetka svih radova IZVOĐAČ može zamijeniti iznos zadržanog novca sa bankovnom garancijom od banke prihvatljive za INVESTITORA u iznosu zadržanog novca i na period od dvije godine.

IV  ROKOVI

Član 8.

Rok za izvršenje ugovorenih obaveza je 90 kalendarskih dana počev od dana avansnog plaćanja i uvođenja IZVOĐAČA u posao, odnosno od dana upisivanja u građevinsku knjigu od strane Nadzornog organa. Obaveza IZVOĐAČA je izrada termin plana izvođenja ugovorenih radova. Ugovor stupa na snagu danom potpisivanja.

V   UGOVORNE KAZNE

Član 9.

IZVOĐAČ će platiti INVESTITORU kaznu u visini od 0,05% od konačne cijene ugovora za svaki dan kašnjenja u odnosu na ugovoreni rok završetka i ukoliko je to kašnjenje prouzrokovano krivicom IZVOĐAČA. Ovako ugovorena kazna ne može preći iznos od 5% (pet procenata) vrijednosti ugovora. 

VI   OBAVEZE IZVOĐAČA

Član 10.

IZVOĐAČ je obavezan da prije početka radova dostavi INVESTITORU pismenim putem ime odgovornog rukovodioca radova. Ako u toku izvođenja radova dođe do promjene ovlaštenog predstavnika IZVOĐAČ je dužan o tome odmah obavijestiti INVESTITORA.

Član 11.

IZVOĐAČ će sačiniti termin planova svih aktivnosti zaključno sa tehničkim prijemom u okvirima ugovorenih rokova definisanih Članom 8. ovog Ugovora.

Član 12.

INVESTITOR ima pravo uvida u kvalitet radova u toku izgradnje preko svojih nadzornih organa ili po njemu angažovane stručne organizacije pri čemu se IZVOĐAČ ne oslobađa obaveza za kvalitet izvedenih radova.

Zvaničan nadzor nad izvođenjem radova koji su predmet ovog Ugovora provodit će Stalno nadzorno tijelo imenovano Rješenjem Vlade Bosansko-podrinjskog Goražde broj:__________  od___.___.2018.  godine 
Član 13.

Pod pravom uvida u kvalitet radova u toku izvođenja podrazumjeva se pravo učešća pri svim kontrolnim postupcima koje će IZVOĐAČ ili njegovi podizvođači vršiti na materijalima, opremi i izvedenim radovima.

Član 14.

IZVOĐAČ je obavezan najmanje 5 (pet) dana unaprijed izvjestiti INVESTITORA o vremenu izvođenja pojedinog ili grupe kontrolnih postupaka.

Član 15.

IZVOĐAČ je dužan da rezultate svih kontrolnih postupaka, tj. tvorničke ateste i protokole koji se tiču predmeta iz ovog Ugovora, a koji budu napravljeni u prisustvu ili bez prisustva INVESTITORA, ovjerene dostavi INVESTITORU u tri primjerka.

Član 16.

Troškove izvođenja ovih kontrolnih postupaka i dostavu atesta idu na teret IZVOĐAČA.

Član 17.

IZVOĐAČ je obavezan prije početka radova dostaviti potrebnu tehničku dokumentaciju i poduzeti potrebne mjere i to:

· Izjavu o razumjevanju projektne dokumentacije, da su istom predviđeni svi poslovi za kompletiranje objekta i da za isto neće tražiti dodatna plaćanja.

· Pregled ključnih kadrova

· Organizaciju gradilišta i usaglasiti je sa INVESTITOROM 

· Sve potrebne aktivnosti koje propisuju Zakon o prostornom uređenju, Zakon o zaštiti na radu i Zakon o PPZ i

· Osigurati radnike, alat, mehanizaciju za vrijeme trajanja izvođenja radova.

Član 18.

IZVOĐAČ je obavezan da obezbjedi odgovarajuće ateste za opremu i materijal koji se ugrađuje u skladu sa važećim zakonskim propisima i standardnim odredbama.
Član 19.

IZVOĐAČ je obavezan da vodi građevinski dnevnik i građevinsku knjigu.

Član 20.

IZVOĐAČ je dužan tokom izvođenja radova pravoremeno tražiti od ovlaštenog predstavnika INVESTITORA rješavanje svih iskrslih problema i potrebna objašnjenja, ako nisu sadržana u projektnoj dokumentaciji. Ovlašteni predstavnik INVESTITORA dužan je udovoljiti realnim zahtjevima IZVOĐAČA danom upisa zahtjeva, a najkasnije u roku od 5 (pet) dana. Ako to predstavnik INVESTITORA ne učini iz neopravdanih razloga IZVOĐAČ ima pravo na produženje roka.

Član 21.

IZVOĐAČ je dužan nadoknaditi eventualnu štetu trećim licima koju prouzrokuje prilikom izvođenja radova iz ovog Ugovora, isključujući imovinsko – pravne i druge odnose koje su u nadležnosti INVESTITORA, kao i oštećenja instalacije koje nisu evidentirane u katastru podzemnih instalacija ili nisu izvedene prema katastru.

Član 22.

Izvođač se obavezuje da će sav otpadni materijal i ambalažu koju neće koristiti svakodnevno uklanjati o svom trošku i odložiti na deponiju smeća koju odredi INVESTITOR.

Član 23.

U izvođenju radova za poslove koje ne može izvesti samostalno, a koji su predmet ovog Ugovora IZVOĐAČ je obavezan da angažuje lokalne firme ako za to iste posjeduju potencijal, u obimu i vrijednosti kako je to iskazano u postupku nuđenja.
VII   OBAVEZE INVESTITORA

Član 24.

INVESTITOR je dužan da pismeno imenuje ovlaštenog predstavnika.

Ako u toku izvođenja radova dođe do promjene ovlaštenog predstavnika INVESTITOR je dužan da odmah o tome obavijesti IZVOĐAČA.

INVESTITOR je dužan da prilikom dostavljanja dokumentacije iz člana 2. ovog Ugovora IZVOĐAČU dostavi i jedan primjerak ugovora o provođenju stručnog nadzora nad izvođenjem radova.
Član 25.

INVESTITOR je dužan da IZVOĐAČU omogući uslove za nesmetan rad na izvođenju svih građevinskih i drugih radova.
INVESTITOR je obavezan da IZVOĐAČU preda građevinske dozvole za izvođenje radova ako iste nisu sadržane u projektnoj dokumentaciji.

Član 26.

IZVOĐAČ ispostavlja privremene situacije jednom mjesečno, a najkasnije do petog u mjesecu za protekli mjesec. INVESTITOR je dužan u roku od pet dana prihvati i ovjeri ili uz obrazloženje odbije mjesečnu situaciju.

 Po završetku radova, IZVOĐAČ i INVESTITOR će sačiniti konačni obračun izvršenih radova.

Član 27.

INVESTITOR je dužan da pravovremeno obavijesti IZVOĐAČA o svakoj promjeni koja bi se javila tokom izvođenja radova, kao i o nastaloj potrebi za izmjenama u tehničkoj dokumentaciji. 

       Potrebu za eventualnim produženjem rokova ugovorne strane će zaključiti i definisati u skladu sa članom 8. Ugovora. Na pismeni zahtjev INVESTITORA, IZVOĐAČ je dužan izvesti dodatne radove. Vrijednost dodatnih radova će se utvrditi na bazi ugovorenih jediničnih cijena za predmetne radove.

Dodatne radove ukupne vrijednosti do 5% od ugovorene sume može odobriti Nadzorni organ uz prethodnu saglasnost INVESTITORA.

Dodatni radovi čija ukupna vrijednost prelazi 5% ugovorenog iznosa će se definisati aneksom Ugovora koji treba biti odobren od strane INVESTITORA.

Član 28.

INVESTITOR je dužan da pismenim putem obavijesti IZVOĐAČA o eventualno uočenim nedostacima, ako bi se isti javili tokom izvođenja radova.

Član 29.

Nakon završetka radova INVESTITOR i IZVOĐAČ će izvršiti potrebnu kontrolu kompletnosti radova o čemu će se sačiniti zapisnik. Nedostaci koji budu kroz ovu kontrolu ustanovljeni kao bitni za funkcionalnost objekta imaju se otkloniti do momenta tehničkog pregleda.

Član 30.

IZVOĐAČ je obavezan otkloniti sve uočene nedostatke na ugovorenim radovima po primjedbama komisije za tehnički pregled o svom trošku u roku od 30 dana.

Član 31.

Garantni rok za kvalitet izvedenih radova i funkcionalnost radova iznosi 2 godine za sve izvedene radove, a za opremu vrijedi garancija proizvođača opreme.

Član 32.

IZVOĐAČ se obavezuje da u toku garantnog roka o svom trošku otkloni sve eventualne nedostatke koji se odnose na kvalitet izvedenih radova, a koji su nastali njegovom krivicom. IZVOĐAČ nije dužan da otkloni one nedostatke koji su nastali kao posljedica nestručnog rukovanja ili nasilnog oštećenja kao i nepridržavanja datim upustvima o rukovanju i održavanju dijelovima rekonstruisanog objekta. Ukoliko se IZVOĐAČ po prijemu poziva INVESTITORA ne odazove u roku od 8 dana od dana zapisničkog konstatovanja primjedbi i iste ne otkloni u dogovorenom roku, INVESTITOR je ovlašten da za otklanjanje tih nedostataka angažuje drugo lice, a da nastalim troškovima tereti IZVOĐAČA.  INVESTITOR je dok se koristi pravom iz ovog člana dužan da postupa kao dobar privrednik.

Član 33.

IZVOĐAČ daje garanciju da funkcionalnost pojedinih dijelova građevine koji su bili predmet izvođenja u svim predviđenim klimatskim uslovima važećim za tu regiju, a u skladu sa zahtjevima projektne odnosno tenderske dokumentacije.

IX   VIŠA SILA

Član 34.

Strane se oslobađaju odgovornosti za djelomično ili potpuno neizvršavanje obaveza po ovom Ugovoru ako ono posljedica djelovanja „više sile“ i to: požara, poplave, zemljotresa, odrona zemljišta, i njihovih posljedica, zatvaranja granica i nemogućnosti transporta, rata i ako su ove okolnosti neposredno uticale na realizaciju ovog Ugovora. Pri tome se rok za izvršenje obaveza po ovom Ugovoru odlaže srazmjerno vremenu djelovanja takvih okolnosti i posljedica izazvanih tim okolnostima.

Član 35.

Ako posljedice izazvane djelovanjem „više sile“ budu trajale duže od 4 (četri) mjeseca INVESTITOR i IZVOĐAČ  se moraju sastati da bi razmotrili kakve mjere treba preduzeti. Ako u toku dodatna 2 (dva) mjeseca strane ne mogu da se dogovore, svaka od strana može poništiti Ugovor.
X  TEHNIČKA DOKUMENTACIJA

Član 36.

Zbog izvođenja predmetnih radova i prijavljivanja istih kod nadležnog organa INVESTITOR je obavezan IZVOĐAČU dostaviti primjerak kompletne projektne dokumentacije.

Član 37.

IZVOĐAČ je obavezan da tehničku dokumenatciju koju će mu predati INVESTITOR ne upotrijebi u druge svrhe osim u svrhu izvršenja predmetnih radova po ovom Ugovoru kao i daljnju eksploataciju i održavanje ugovorenih radova.
XI  ZAVRŠNE ODREDBE

Član 38.

Ugovorne strane nastojat će svaki spor rješiti prvenstveno mirnim putem ili putem arbitražne komisije koju sačinjavaju po jedan predstavnik ugovornih strana ili predstavnik kojeg oni izaberu.

Ukoliko spor ne rješi na jedan od načina iz predhodnog stava za rješavanje spora bit će nadležan Općinski sud u Goraždu.

Član 39.

Sastavni dio ovog Ugovora je ponudbena dokumentacija kao i dokumentacija navedena u članu 17. ovog Ugovora i Specifikacija radova i troškova sa jediničnim i ukupnim cijenama.

Član 40.

Za sve što nije predviđeno ovim Ugovorom primjenjivat će se propisi koji su važili na dan davanja ponude i odredbe Zakona o obligacionim odnosima. Ako se primjenom odredaba Zakona o obligacionim odnosima ne može urediti određeni odnos između ugovornih strana za uređenje takvih odnosa primjenjivat će se posebne uzanse o građenju.

Član 41.

Ovaj Ugovor sačinjen je u 6 (šest) istovjetnih primjeraka od kojih svaka ugovorna strana zadržava po 3 (tri) primjerka.

Goražde,​​__.__.2018 godine

         ZA INVESTITORA




       ZA PONUĐČA
__________________________



________________________

Br:________________________



Br:_____________________
